


















ნაპირსამაგრი კონსტრუქციის სამშენებლო სამუშაოები

გაუთვალისწინებელი სამუშაოები   (3%)

წინასაპროექტო კვლევები და დეტალური საპროექტო-
სახარჯთაღრიცხვო დოკუმენტაციის მომზადება და დეტალური 
საპროექტო-სახარჯთაღრიცხვო დოკუმენტაციის ექსპერტიზა 
(ტექნიკური დავალების შესაბამისად)

საშემსრულებლო ნახაზების მომზადება დამკვეთის 
ინსტრუქციების მიხედვით

ექსპერტიზის წარდგენის ვადა დღე

ფარაონი ა მეფარიძე

თვეები

სამშენებლო სამუშაოები
გეგმა გრაფიკი

ჯამი:

დამატებითი ღირებულების გადასახადი: (18%)

ფარაონი ა მეფარიძე

1.  შესავალი 
1.1. ადგილმდებარეობა 

ქ. ონის წყალმომარაგების „ჟიჟორეთის“ სათავე ნაგებობა განთავსებულია სოფ. 
ნაკიეთის ტერიტორიაზე (ნაკვეთის საკადასტრო კოდი: 88.09.28.014), ქ. ონის ჩრდილო- 
აღმოსავლეთით დაახოებით 5 კმ-ის მანძილზე, მდინარე რიონის მარცხენა სანაპიროზე. ხოლო 
საპროექტო მონაკვეთი მდებარეობს სათავე ნაგებობის დასავლეთით. 

 
 

1.2. არსებული მდგომარეობის აღწერა 

„ჟიჟორეთის“  (დრენაჟის  ტიპის)  სათავე  ნაგებობა  მოეწყო  2016-2017  წლებში  შპს 
„საქართველოს გაერთიანებული წყალმომარაგების კომპანიის“ დაკვეთით, რომლის 
ფარგლებშიც განხორცილდა დრენაჟის ტიპის წყალმიმღების, შემკრები კამერის, 
საქლორატოროს, სანიტარული დაცვის ღობის, მაგისტრალური მილდენისა და 
ელ.მომარაგების მოწყობის სამუშაოები. 
  არსებული ტერიტორიის კოორდინატები და საორიენტაციო სიგრძე იხილეთ დანართი 
N1-ში, რომელიც თან ახლავს ტექნიკურ დავალებას. 

სურ.3.  არსებული სიტუაციის აღწერა 

 

2.  მიზანი და მოსალოდნელი შედეგები 
2.1. მიზანი 

აღნიშნული ტექნიკური დავალების ძირითადი მიზანია, დაეხმაროს დამკვეთს 
განახორციელოს ქ.ონის წყალმომარაგების „ჟიჟორეთის“ მაგისტრალური მილდენის 

ნაპირდამცავი ნაგებობის საპროექტო და სამშენებლო სამუშაოები. 

2.2. მისაღწევი შედეგები 

კონტრაქტორის მიერ მისაღწევი შედეგებია: 
 

 სათავე ნაგებობიდან მომავალი მაგისტრალური მილდენის დაახლოებით 350 
მეტრიანი მონაკვეთს ნაპირდაცვითი სამუშაოებისთვის დეტალური საპროექტო 
დოკუმენტაციის მომზადება საქართველოში მოქმედი სამშენებლო ნორმებისა და 
წესების შესაბამისად; 

 სამშენებლო სამუშაოების განხორციელება დამკვეთთან შეთანხმებული დეტალური 
პროექტი შესაბამისად. 

 

3.  კონკრეტული აქტივობები 
3.1. ზოგადი 

კონტრაქტორი ვალდებულია, იცოდეს და გაითვალისწინოს სასმელი წყლის 
სისტემების და ნაპირდაცვითი ნაგებობების პროექტირება-მშენებლობასთან დაკავშირებული 
ყველა სამთავრობო საკანონმდებლო მოთხოვნა, სამშენებლო ნორმები და წესები, მათ შორის 
СНиП 2.04.02-84, СНиП 3.07.01-85, СНиП 2.06.01-86, СНиП 2.06.07-87, СНиП 2.06.15-85. 

პროექტირება & მშენებლობა მოიცავს დეტალური საპროექტო დოკუმენტაციის, 
სამშენებლო სამუშაოების ხარჯთაღრიცხვისა და გეგმა-გრაფიკის მომზადებას და 
დამკვეთთან შეთანხმებას, რის საფუძველზეც შესაძლებელი იქნება განხორციელდეს 
სამშენებლო სამუშაოები. 

3.2. საპროექტო სამუშაოები 

კონტრაქტორმა უნდა შეისწავლოს არსებული მდგომარეობა და განახორციელოს 
საკვლევ-საძიებო და საპროექტო სამუშაობი, კერძოდ: 
1. ჩატარდეს ადგილმდებარეობის რეკოგნოსცირება, სანაპირო ზონების დაზიანებული 

მონაკვეთის საზღვრების დადგენა, რომელსაც სჭირდება გადაუდებელი ნაპირსამაგრი 
ღონისძიებების ჩატარება; 

2. წარმოდგენილი იქნას საკვლევი ტერიტორიის ტოპო-გეოდეზიური და ბათიმეტრიული 
აგეგმვა, მ. 1:1000  (ნაპირის მიმდებარე ტერიტორიით, მდინარის ჭალა-კალაპოტი); 

3. წარმოდგენილი იქნას მდინარის განივი და გრძივი პროფილები; 
4. ჩატარდეს საკვლევი უბნის ბუნებრივი პირობების გამოკვლევა: 
 კლიმატური პირობები; 
 საინჟინრო გეოლოგიური პირობები; 
 საინჟინრო ჰიდროლოგიური პირობები (მდინარის ზოგადი დახასიათება, საანგარიშო 

ხარჯის განსაზღვრა, საანგარიშო დატბორვის დონეების განსაზღვრა, ნაკადის საანგარიშო 
სიჩქარის დადგენა, კალაპოტის ზოგადი წარეცხვის საშუალო და მაქსიმალური დონეების 
განსაზღვრა); 

5. ზემოაღნიშნულ კვლევებზე დაყრდნობით შერჩეულ იქნას ნაპირდამცავი ნაგებობის ტიპი  
მდინარის რეჟიმისა და რეგიონში არსებული სამშენებლო მასალის კარიერების არსებობის 
გათვალისწინებით; 

6. წარმოდგენილ იქნას საპროექტო ნაპირდამცავი ნაგებობის (საორიენტაციო სიგრძე 150მ) 
დეტალური (მუშა) პროექტი; 

7. პროექტით განსაზღვრული სამუშაოების განხორციელებისათვის ყველა საჭირო 
ნებართვის მისაღებად ტექნიკური დოკუმენტაციის მომზადება; 

8. წარმოდგენილი უნდა იყოს დეტალური ტექნიკური სპეციფიკაციები. სპეციფიკაციები 

უნდა მოიცავდეს ყველა სამშენებლო და სამონტაჟო ინფორმაციას: 

 სამშენებლო მასალებისა და ანაკრები კომპონენტების ტიპები, ხარისხი და შესაბამისობის 

სტანდარტები;  

 მუშახელის კვალიფიკაცია; 

 მშენებლობის მეთოდოლოგია; 

9. სამშენებლო სამუშაოების დეტალური ხარჯთაღრიცხვის მომზადება შემდეგი პუნქტების 
გათვალისწინებით: 

 დეტალური ხარჯთაღრიცხვა შედგენილი უნდა იყოს საქართველოში მოქმედი 
კანონმდებლობის შესაბამისად; 

10. პროექტის ტექნიკურ და სახარჯთაღრიცხვო ნაწილს უნდა ჩაუტარდეს ექსპერტიზა. 

 

3.2.1.   საპროექტო დოკუმენტაციის შეთანხმება 

კონტრაქტორი ვალდებულია, ხელშეკრულების გაფორმებიდან არა უგვიანეს ორი თვის 
ფარგლებში შესათანხმებლად წარმოადგინოს საპროექტო დოკუმენტაცია. დამკვეთი 
იტოვებს უფლებას, რომ საპროექტო დოკუმენტაციის ჩაბარებიდან 10 სამუშაო დღის ვადაში 
გასცეს შენიშვნები და კომენტარები წარმოდგენილ დოკუმენტაციაზე. კონტრაქტორი 
ვალდებულია, სრულად გაითვალისწინოს დამკვეთის შენიშვნები და შესაბამისად ასახოს 
საპროექტო დოკუმენტაციაში. დამკვეთის მხრიდან საპროექტო დოკუმენტაციის 
განხილვისთვის საჭირო დრო (10 სამუშაო დღე) შედის საპროექტო & სამშენებლო 
სამუშაოების განხორციელების საერთო ვადაში (6 თვე). 

3.2.2.   დამატებითი მოთხოვნები 

1. საბოლოო საპროექტო დოკუმენტაცია წარმოდგენილი უნდა იქნას, როგორც 
ელექტრონულ, ისე ბეჭდური ვერსიების სახით; 5 ქართული ვერსია; 

2. ტექსტური   ნაწილი   და   ნახაზები   წარმოდგენილი   უნდა   იქნას,   როგორც   PDF 
ფორმატში, ისე ორიგინალი პროგრამის ფორმატში. 

3.3. სამშენებლო სამუშაოები 

წარმოდგენილი საპროექტო დოკუმენტაციის დამკვეთთან შეთანხმების შემდეგ 
კონტრაქტორს შეუძლია, დაიწყოს სამშენებლო სამუშაოები. პროექტის დამკვეთთან 
შეთანხმება არ ათავისუფლებს კონტრაქტორს პროექტზე პასუხისმგებლობისაგან. 

სამშენებლო სამუშაოების პროცესში გამოვლენილი, პროექტის ხარვეზით გამოწვეული, 
დამატებითი სამუშოები კონტრაქტორმა უნდა განახორციელოს ხელშეკრულებით 
განსაზღვრული ღირებულების ფარგლებში, დამატებითი ანაზღაურების გარეშე. 

 

3.4. გარემოს დაცვა 
 საქართველოს კანონი - „გარემოსდაცვითი შეფასების კოდექსის“ შესაბამისად პროექტის 

ავტორმა უნდა განახორციელოს საპროექტო დოკუმენტაციით დაგეგმილი საქმიანობის: 
o სკრინინგი (გზშ-ს საჭიროების დადგენა); 
o საჭიროების შემთხვევაში სკოპინგი (გზშ-ს ფარგლების დადგენა) და შესაბამისი 

ანგარიშის მომზადება გარემოსდაცვითი გადაწყვეტილების მიღების მიზნით; 
o გარემოს დაცვისა და სოფლის მეურნეობის სამინისტროს მიერ გაცემული სკოპინგის 

დასკვნის შესაბამისად გარემოზე ზემოქმედების შეფასების (გზშ) ანგარიშის და სხვა 
გარემოსდაცვითი დოკუმენტების მომზადება. 

 დამატებით (საჭიროების შემთხვევაში) უნდა მომზადდეს: 
o საწყისი გარემოსდაცვითი შეფასება ან გარემოზე ზემოქმედების შეფასება; 
o გარემოსდაცვითი მართვის გეგმა. 

 პროექტის ავტორმა უნდა უზრუნველყოს დამკვეთისთვის შემდეგი ინფორმაციების 
მიწოდება საპროექტო ნაპირსამაგრი ტერიტორიისთვის: 
o ინფორმაცია ატმოსფერული ჰაერის დაბინძურებ შესახებ; 
o ინფორმაცია ხმაურის გავრცელების შესახებ; 
o ინფორმაცია ნიადაგის სტრუქტურასა და ხარისხზე ზემოქმედების შესახებ; 
o ინფორმაცია წყლის გარემოზე ზემოქმედების შესახებ; 
o შესაძლო ვიზუალურ-ლანდშაფტურ გარემოზე ზემოქმედება; 
o საპროექტო ტერიტორიის ფოტომასალა. 

 იმ შემთხვევაში თუ სამშენებლო სამუშაოები საჭიროებს ნარჩენების (ზედმეტი გრუნტი, 
ასფალტის ან ბეტონის ნანგრევები) გატანას სამშენებლო ტერიტორიიდან, პროექტანტმა 
უნდა მოიძიოს შესაბამისი ტერიტორია და უზრუნველყოს ადგილობრივ 
მუნიციპალიტეტთან შეთანხმება. 

 

3.5. დაწყების თარიღი და განხორციელების პერიოდი 

საპროექტო-სამშენებლო სამუშაოების გახორციელების ვადაა ხელშეკრულების 
გაფორმებიდან 6 თვე. 

 
 
 

4.  კვალიფიკაცია 

პრეტენდენტს ბოლო 5 წლის (ტენდერის გამოცხადების დღემდე) განმავლობაში 
განხორციელებული უნდა ჰქონდეს ნაპირსამაგრი სამშენებლო სამუშაოები, მათ შორის: 

 მდინარის ნაპირდამცავი ნაგებობების სამუშაოები, ღირებულებით არანაკლებ 300 
000 ლარი. 

